
 

 
ᐃᓱᒪᒃᑯᑦ ᓄᓇᕕᒻᒥᐅᓕᒫᓂᒃ ᐃᓚᐅᖁᔨᕗᑦ ᐃᓕᓴᕐᓂᒥᒃ ᓴᐱᓕᕐᑌᓕᓂᕐᒧᑦ 

ᐅᓪᓗᖁᑎᐅᓛᕐᑐᓄᑦ ᐃᓕᓴᕐᕕᓂ   
ᐃᓱᒪᒃᑯᑦ ᐅᐱᒍᓱᑉᐳᑦ ᐃᑲᔪᕐᓯᒪᒍᒪᑦᓱᑎᓪᓗ ᐃᓕᓴᕐᓂᒥᒃ ᓴᐱᓕᕐᑌᓕᓂᕐᒧᑦ 

ᐅᓪᓗᖁᑎᐅᓛᓕᕐᒥᔪᓂᒃ ᐃᓕᓴᕐᕕᓂ, ᕕᐳᐊᕆ 17-ᒥᑦ 21-ᒧᑦ, 2020. 

 

ᑕᒪᓐᓇ ᐊᕐᕌᒍᑕᒫᑦ ᓇᐅᓕᒫᓂᒃ ᑐᓴᐅᒪᑎᑦᓯᓂᐅᓲᖅ ᓄᓇᕕᒻᒥᐅᓂᒃ 

ᐊᐅᓚᑦᔭᕆᐅᕈᑎᖃᖁᔨᒍᑎᐅᑦᓱᓂ ᐅᕕᒐᕐᑐᐃᑦ ᐃᓕᓴᕇᑦᓯᐊᖃᑦᑕᕆᐊᖃᕐᓂᖏᓐᓄᑦ. 

ᑕᒪᑐᒪ ᐱᓇᓱᐊᕐᑕᐅᓂᖓᒍᑦ ᑫᓪᓚᑐᕐᑕᐅᕙᑉᐳᑦ ᕿᑐᕐᖓᓖᑦ, ᐱᓇᓱᕝᕕᐅᔪᑦ 

ᓄᓇᓕᒻᒦᑐᓕᒫᓪᓗ ᐃᓚᐅᖁᔭᐅᑦᓱᑎᒃ ᐃᑲᔪᕐᓯᒪᖃᑎᒌᑦᑐᓄᑦ ᐅᕕᒐᕐᑐᖁᑎᑦᑎᓂᒃ 

ᐃᓕᓴᑦᓯᐊᖃᑦᑕᖁᔨᑦᓱᑎᒃ.  

 

ᕕᐳᐊᕆᐅᑉ ᐱᒋᐊᕐᓂᖓᓂ ᐱᒋᐊᕐᑐᒥᒃ, ᓄᓇᕕᒻᒥᐅᑦ ᐃᓪᓗᖃᑎᒌᑦᑐᓕᒫᑦ 

ᐊᓪᓚᓯᒪᔪᕐᓂᐊᕕᑎᒍᑦ ᑎᑭᑎᑦᓯᕕᐅᓛᕐᖁᑦ ᐃᓕᓴᕐᓂᒥᒃ ᓴᐱᓕᕐᑌᓕᓂᕐᒧᑦ 

ᐅᓪᓗᖁᑎᐅᓛᓕᕐᒥᔪᓂᒃ ᐃᓕᓴᕐᕕᓂ ᓇᓗᓀᒃᑯᑕᒥᒃ ᐃᓱᒪᒃᑯᓂᑦ ᐱᔪᓂᒃ. ᓇᐅᓕᒫᑦ ᐃᑲᔪᕐᓯᒪᒍᓐᓇᕕᖃᓛᕐᑐᑦ ᐅᕕᒐᕐᑐᓂᒃ 

ᐃᓕᓴᕐᓂᒥᓪᓗ ᓴᐱᓕᕐᑌᓕᒋᐊᖃᕐᓂᒥᒃ ᓂᐱᑎᕆᓗᑎᒃ ᐅᐱᒋᓗᒋᑦ ᐅᖃᐅᓯᕐᑕᓖᑦ ᐃᓪᓗᒥᑕ ᐃᒐᓛᖏᓐᓄᑦ 

ᓄᓇᒃᑰᔫᖏᑦᑕᓘᓐᓃᑦ ᐃᒐᓛᖏᓐᓄᑦ.  
 

 

 ᐃᖕᖏᓗᑦᑖᕈᓯᓕᐅᕐᓂᒥᒃ 

ᐊᕐᕕᑕᕈᑎᓖᑦ 

ᐃᓕᓴᕐᓂᒥᒃ ᓴᐱᓕᕐᑌᓕᓂᕐᒧᑦ 

ᐅᓪᓗᖁᑎᐅᕙᑦᑐᓂᒃ 

ᖃᐅᔨᒪᔭᐅᑦᓯᐊᖁᔨᒧᑦ, 

ᐃᓱᒪᒃᑯᑦ ᐃᓚᐅᖃᑦᑕᓯᒋᕗᑦ 

ᑐᓱᓕᕐᑎᓯᔨᓄᑦ 

ᐊᐅᓚᑦᔭᕆᐊᕐᑎᓯᓲᓂᒃ, 

ᐃᑲᔪᕐᓯᒪᔭᐅᑦᓱᑎᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᑮᓇᐅᔭᑎᒍᓪᓗ ᐃᑲᔪᕐᓯᔭᐅᑦᓱᑎᒃ ᐃᓄᐃᑦ ᖃᖓᑦᑕᔫᓕᕆᓂᖓᓄᑦ, 

ᐊᑐᐃᓐᓇᕈᕐᑎᕆᓛᕐᓱᑎᒃ ᐃᖕᖏᓗᑦᑖᕈᓯᓕᐅᕐᑎᓯᒋᐊᕐᑐᓗᑎᒃ ᑲᑎᒪᓂᐊᕈᓯᖃᕐᑎᓯᒋᐊᕐᑐᓛᕐᑑᒃ ᐊᕐᕕᑕᕐᓂᓴᖓᓂᒃ 

Hyper-T  ᐋᓐᔨᓚ ᐊᒪᕈᐊᓕᐅᓪᓗ.   

 

ᑕᒪᓐᓇ ᐊᓕᐊᓇᕐᑑᓱᓂ ᐱᓇᓱᐊᕐᑕᐅᔪᖅ ᓄᓇᕕᒻᒥᐅᓄᑦ ᐅᕕᒐᕐᑐᓄᑦ ᐱᕕᑦᓴᓯᐊᒍᓛᕐᖁᖅ 

ᐃᖕᖏᓗᑦᑕᐅᓯᓕᐅᖃᑎᒌᒍᓐᓇᓗᑎᒃ ᐃᓕᓴᕐᓂᒥᒃ ᓴᐱᓕᕐᑌᓕᒋᐊᖃᕐᓂᒨᓕᖓᔪᓂᒃ ᓄᓇᕕᒻᒥ ᐃᓕᓴᕐᕕᓕᒫᓂ ᓄᓇᓕᓐᓂᓗ 

ᐅᖃᐅᓯᕐᑕᖃᕐᑎᓗᒋᑦ. 

 

ᐃᖕᖏᓗᑦᑖᑏᒃ Hyper-T-ᓗ ᐋᓐᔨᓚ ᐊᒪᕈᐊᓕᓪᓗ ᑲᑎᒪᓂᐊᕈᓯᖃᕐᑎᓯᓛᕐᑑᒃ ᐃᑲᐅᕐᓂᓂᒃ ᒪᕐᕉᓂ (2) ᐱᖓᓱᓂᓪᓘᓃᑦ 

(3) ᐊᒥᓲᒍᓐᓇᕕᓕᒫᖓᒍᑦ ᐊᒥᓲᒐᓱᐊᕐᑐᓂᒃ ᐃᓕᓵᓂᒃ ᐃᓕᓴᕐᕕᐅᑉ ᐃᙯᓕᓴᕐᕕᖓᓂ. ᓄᓇᓕᒻᒥ ᐱᖕᖑᐊᕈᓐᓇᒥᑦᓱᑎᒃ 

ᐊᑐᐃᓐᓇᕈᕐᑎᕆᔪᖃᕐᐸᑦ ᐱᖕᖑᐊᑎᑦᓯᒍᒪᔪᓂᒃ.  

 



 

ᐊᕐᕕᑕᓯᒋᐊᓛᕐᑐᑦ ᔭᓄᐊᕆ 20, 2020-ᒥ. ᑲᖏᕐᓱᐊᓗᑦᔪᐊᒥᑦ ᐱᒋᐊᕐᓗᑎᒃ ᑰᑦᔪᐊᒧᑦ ᐃᓱᓕᓂᖃᕐᓗᓂ ᐊᕐᕕᑕᕐᓂᖓ. 

ᐃᓱᒪᒃᑯᑦ ᐱᓇᓱᖃᑎᖃᕈᒪᑦᓯᐊᐳᑦ ᐃᓕᓴᕐᕕᒥ ᐱᓇᓱᑦᑎᓕᒫᓂᒃ ᑕᒪᑐᒥᖓ ᐱᓇᓱᐊᖃᑕᐅᒍᒪᒐᔭᕐᑐᓂᒃ 

ᐃᑲᔪᕈᒪᔪᓂᓪᓘᓃᑦ ᖃᐅᔨᒋᐊᕐᕕᖃᕐᓗᑎᒃ ᑌᕕᑦ ᑎᕘᒥᒃ ᖃᕆᑕᐅᔭᒃᑯᑦ ᑐᕌᕈᑎᖓᓄᑦ  

influencersmotivate@gmail.com  ᐅᖄᓚᕕᒋᓗᒍᓘᓐᓃᑦ ᐅᕗᖓ 306-307-5312. 

 

 

 

 

ᐊᕐᕕᑕᕐᓂᕆᓛᕐᑕᖏᑦᑕ ᐅᓪᓗᖏᑦ:  

 

ᔭᓄᐊᕆ 2020 

• ᔭᓄᐊᕆ 20-ᑲᖏᕐᓱᐊᓗᑦᔪᐊᖅ  

• ᔭᓄᐊᕆ 22-ᑕᓯᐅᔭᖅ 

• ᔭᓄᐊᕆ 24-ᐊᐅᐸᓗᒃ 

• ᔭᓄᐊᕆ 26-ᑲᖏᕐᓱᖅ 

• ᔭᓄᐊᕆ 28-ᖁᐊᕐᑕᖅ 

• ᔭᓄᐊᕆ 30-ᑲᖏᕐᓱᔪᐊᖅ 

ᕕᐳᐊᕆ 2020  

• ᕕᐳᐊᕆ 1 - ᓴᓪᓗᐃᑦ 

• ᕕᐳᐊᕆ 4 - ᐃᕗᔨᕕᒃ 

• ᕕᐳᐊᕆ 6 - ᐊᑯᓕᕕᒃ 

• ᕕᐳᐊᕆ 8 - ᐳᕕᕐᓂᑐᖅ 

• ᕕᐳᐊᕆ 11 - ᐃᓄᒃᔪᐊᖅ 

• ᕕᐳᐊᕆ 13 - ᐅᒥᐅᔭᖅ 

• ᕕᐳᐊᕆ 15 - ᑰᑦᔪᐊᕌᐱᒃ 

• ᕕᐳᐊᕆ 18 - ᑰᑦᔪᐊᖅ 

 

ᐃᓚᐅᒍᓐᓇᓯᐊᕐᒥᔪᑎᑦ ᓄᓇᕕᒻᒥᐅᑦ ᐃᓕᓵᑦ ᐃᓕᓴᕇᑦᓯᐊᖃᑦᑕᖁᒧᑦ ! 

 

ᐃᓱᒪᒃᑯᑦ ᐱᓇᓱᑦᑕᐅᔪᑦᓴᖁᑎᖃᓕᕐᒥᔪᑦ ᓄᓇᕕᒻᒥ 

ᐃᓕᓴᕐᕕᓕᒫᓅᓕᖓᔪᓂᒃ. ᐱᓇᓱᑦᑕᐅᔪᑦᓭᑦ ᓱᓇᑐᐃᓐᓇᓯᐊᒍᒍᓐᓇᑐᑦ 

ᑐᕌᒐᖃᕈᑕᐅᓗᑎᒃ ᐃᓕᓵᓂᒃ ᑐᓱᓕᕐᑎᓯᒍᑎᑦᓴᓂᒃ 

ᐊᐅᓚᑦᔭᕆᐊᕈᑎᖃᕈᓐᓇᓂᕐᒥᒃ ᖃᐅᔨᒪᔭᒥᓂᒃ, ᓄᓇᓕᑦᑎᓂ ᐃᒻᒥᓂᒃ 

ᐊᐅᓚᑦᓯᒍᓐᓇᓯᒍᑎᑦᓴᓂᒃ. ᑐᑭᓯᒋᐊᑦᓯᐊᕕᑦᓭᑦ ᖃᕆᑕᐅᔭᒃᑯᑦ, 

ᐱᓇᓱᑦᑕᐅᖁᒐᔭᕐᑕᓯᓂᓪᓘᓃᑦ ᖃᐅᔨᑎᒐᑦᓭᑦ ᐃᓱᒪᒋᔭᑦᓯᓂᓪᓘᓃᑦ  

info@esuma.ca. 

ᑭᖑᓪᓕᐸᐅᑎᓪᓗᒍ, ᐃᓱᒪᒃᑯᑦ Facebook-ᑎᒍᑦ ᑐᓴᕋᑦᓴᖃᕐᕕᖓᓂᒃ 

ᑕᑯᒋᐊᕈᓐᓇᖁᓯ ᑐᓴᕋᑦᓴᖏᓐᓂᒃ, ᐊᑦᔨᖁᑎᓂᒃ, 

ᑕᑯᓐᓇᕋᑦᓴᓕᐊᒍᓯᒪᔪᓂᒃ ᓱᑎᑦᓯᓂᐅᕙᑦᑐᓂᒃ ᐃᓕᓴᕐᓂᒥᒃ 

ᓴᐱᓕᕐᑌᓕᒋᐊᖃᕐᓂᒧᑦ ᐅᓪᓗᖁᑎᖃᕐᑎᓗᒋᑦ, ᐅᓪᓗᖁᑎᖃᕈᑕᐅᖃᑦᑕᓛᕐᑐᓂᒃ ᓄᓇᓕᓕᒫᓂ ᐃᓕᓴᕐᕕᓕᒫᓂᓪᓗ 

ᓄᓇᕕᒻᒥ. 

  

 

 

ᐃᓱᒪᒃᑯᑦ 

ᐃᓱᒪᒃᑯᑦ ᐱᓇᓱᖃᑎᒌᒍᑎᖃᕐᐳᑦ ᐃᑲᔪᕐᓯᒪᑦᓱᑎᒃ ᐃᓕᓴᕐᓂᒥᒃ 

ᓴᐱᓕᕐᑌᓕᓂᓕᕆᔪᓂᒃ ᐃᓕᓴᕇᑦᓯᐊᖃᑦᑕᕆᐊᖃᕐᓂᒥᓪᓗ 

mailto:influencersmotivate@gmail.com
mailto:info@esuma.ca


 

ᐊᐅᓚᑦᔭᕆᐊᕈᑕᐅᖃᑦᑕᑎᓪᓗᒍ ᐱᓇᓱᖃᑎᒌᑦᑐᓄᑦ ᓄᐃᑕᐅᓂᖏᓐᓄᓗ ᑲᑐᑦᔮᕆᔭᐅᔪᑦ ᑐᕌᒐᖃᕈᑕᐅᑦᓱᑎᒃ, ᐊᓯᖏᑦ 

ᐱᒐᓗᐊᕐᒥᑎᓪᓗᒋᑦ, ᐅᓄᕐᓯᒋᐊᖁᔨᓂᕐᒥᒃ ᐱᔭᕇᕈᑎᑖᕈᓐᓇᓯᕙᑦᑐᓂᒃ ᐱᒍᓐᓇᓯᑦᓯᐊᐸᑦᑐᓂᓪᓗ ᓄᓇᕕᒻᒥᐅᓂᒃ. 

ᑲᖐᒋᔭᐅᑎᑦᓯᓂᐅᒻᒥᓱᓂᓗ ᓄᓇᕕᒻᒥᐅᓕᒫᓄᑦ ᐱᒻᒪᕆᐅᒋᐊᖓᓂᒃ ᐃᓚᐅᑦᓯᐊᕆᐊᖃᕐᓂᖏᑦᑕ 

ᐃᓕᓴᕇᑦᓯᐊᖃᑦᑕᕆᐊᖃᕐᓂᒧᑦ. ᐊᕐᕌᒍᑕᒫᑦ, ᐃᓱᒪᒃᑯᑦ ᐊᑐᐃᓐᓇᕈᕐᑎᕆᓲᒍᕗᑦ ᐃᓕᓴᕐᓂᒥᒃ ᓴᐱᓕᕐᑌᓕᒋᐊᖃᕐᓂᒧᑦ 

ᐅᓪᓗᖁᑎᖃᕐᑎᓯᓂᕐᒥᒃ ᓇᐅᓕᒫᓅᓕᖓᔪᒥᒃ ᓄᓇᕕᒻᒥ ᐃᑲᔪᕐᓯᒪᔭᐅᑦᓱᑎᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ.  


